
Abstract 

This study developed, validated, and determined the effectiveness of Culture-Based Worksheets 

in teaching literature among Grade 7 students at Kalamansig National High School. Using a quasi-

experimental pretest–posttest control group design, 100 students participated in the study. Data were 

analyzed using weighted mean, standard deviation, paired samples t-test, and independent samples t-test. 

The findings revealed that the Culture-Based Worksheets were highly valid and highly acceptable. 

Students who used the worksheets demonstrated significantly greater improvement in academic learning 

than those taught through the conventional approach. The study concludes that Culture-Based 

Worksheets are effective instructional materials for enhancing students' academic learning in literature 

and are recommended for use in Filipino instruction. 

Panimula 

Ang kontekstuwalisadong pagtuturo ay mahalaga sa pagpapaunlad ng kalidad ng pagkatuto sapagkat 
iniuugnay nito ang mga aralin sa kultura at karanasan ng mga mag-aaral. Sa pagtuturo ng panitikan, ang 
paggamit ng mga kagamitang nakabatay sa lokal na kultura ay nagpapalalim ng pag-unawa sa mga akdang 
pampanitikan at pagpapahalaga sa sariling kultura, na sinusuportahan ng Sociocultural Theory ni 
Vygotsky (1978) at Constructivist Theory nina Piaget (1952) at Bruner (1966). Sa kabila ng pagsusulong 
ng MATATAG Curriculum sa paggamit ng mga kontekstuwalisadong kagamitang pampagtuturo, 
nananatili ang kakulangan ng mga materyal na nakabatay sa lokal na kultura. Sa Kalamansig National High 
School, ipinakita ng mababang pagganap ng mga mag-aaral sa Filipino ang pangangailangan sa pagbuo ng 
mas angkop at makabuluhang kagamitang pampagtuturo. 

Bilang tugon, binuo ang Culture-Based Worksheets na nakabatay sa lokal na panitikan at kultura ng 
Kalamansig. Layunin ng pag-aaral na ito na matukoy ang balidasyon, katanggap-tanggap, at bisa ng Culture-
Based Worksheets sa pagtuturo ng panitikan at ang epekto nito sa akademikong pagkatuto ng mga mag-aaral 
sa Baitang 7. 

Layunin ng pag-aaral na ito na suriin ang antas ng pagtuturo ng panitikan gamit ang Culture-Based 

Worksheet at ang epekto nito sa akademikong pagkatuto ng mga mag-aaral sa Baitang 7 sa pamamagitan ng 

paghahambing sa resulta ng pauna at panghuling pagsusulit ng kontrolado at eksperimental na pangkat. 

Upang makamit ang pangunahing layunin, sasagutin ng pag-aaral na ito ang mga sumusunod na 

mga tiyak na katanungan: 

1. Ano ang antas ng balidasyon ng culture-based worksheets batay sa mga sumusunod na pamantayan: 

1.1. Nilalaman; 

1.2. Kaangkupan sa kultura; at 

1.3. Disenyo at kaayusan? 

2. Ano ang antas ng akseptabilidad ng culture-based worksheets mula sa mga guro batay sa mga sumusunod 

na pamantayan: 

2.1. Layunin; 

2.2. Nilalaman; 

2.3. Pormat; 

2.4. Presentasyon; at 

2.5. Pagsasanay?  

3. Ano ang antas ng pagtuturo ng panitikan gamit ang Culture-Based Worksheets batay sa : 

3.1. Patnubay ng guro; 

3.2. Inilaang oras; 

3.3. Pakikisangkot ng mga mag-aaral; 

3.4. Estratehiya sa pagtuturo; at 

3.5. Pagtamo ng layunin? 

4. Ano ang antas ng akademikong pagkatuto ng mga mag-aaral sa pauna at panghuling pagsusulit mula 

sa pangkat: 

4.1. Kontrolado; at 

4.2. Eksperimental? 

5. May makabuluhan bang pagkakaiba ang antas ng akademikong pakatuto ng mga mag-aaral sa 

eksperimental at kontroladong pangkat batay sa pauna at panghuling pagsusulit? 

6. May makabuluhan bang pagkakaiba ang mean gain score ng mga mag-aaral mula sa kontrolado at 

eksperimental na pangkat? 

 

Metodolohiya 

2.1 Disenyo ng Pananaliksik. Gumamit ang pag-aaral ng quasi-experimental na disenyo, partikular ang 

pretest-posttest control group design, upang matukoy ang bisa ng Culture-Based Worksheets sa pagtuturo 

ng panitikan. Inihambing ang resulta ng pauna at panghuling pagsusulit ng eksperimental at 

kontroladong pangkat upang masukat ang epekto ng interbensyon sa akademikong pagkatuto ng mga 

mag-aaral. 

2.2 Respondente ng Pananaliksik. Ang mga respondente ay binubuo ng 100 mag-aaral ng Baitang 7 mula 

sa Kalamansig National High School na pinili sa pamamagitan ng purposive sampling. Ang seksyong 

Diamond ang nagsilbing eksperimental na pangkat, samantalang ang seksyong Sapphire ang nagsilbing 

kontroladong pangkat, na may tig-50 mag-aaral bawat seksyon. 

2.3 Instrumento ng Pananaliksik. Ginamit sa pag-aaral ang nabuong Culture-Based Worksheets, mga 

talatanungan para sa balidasyon at akseptabilidad, at isang 50-item na istandardisadong pagsusulit 

bilang pauna at panghuling pagsusulit. Ang mga instrumento ay isinailalim sa balidasyon ng mga eksperto 

at pilot testing, kung saan nagtamo ang pagsusulit ng KR-20 reliability coefficient na 0.857, na 

nagpapakita ng mataas na antas ng pagiging mapagkakatiwalaan. 

2.4 Pamamaraan ng Pagsusuri ng Datos. Ginamit ang weighted mean at standard deviation upang 

matukoy ang antas ng balidasyon, akseptabilidad, pagtuturo ng panitikan, at akademikong pagkatuto. 

Samantala, ginamit ang paired samples t-test at independent samples t-test upang matukoy kung may 

makabuluhang pagkakaiba sa pagganap ng mga mag-aaral at sa mean gain score ng eksperimental at 

kontroladong pangkat. 

2.5 Etikal na Konsiderasyon. Bago isagawa ang pag-aaral, humingi ang mananaliksik ng pahintulot mula 

sa mga kinauukulang opisyal ng paaralan at nakakuha ng parental consent at assent mula sa mga kalahok. 

Tiniyak ang boluntaryong paglahok, pagiging kompidensiyal ng mga datos, at paggamit ng mga 

impormasyong nakalap para lamang sa layunin ng pananaliksik alinsunod sa mga umiiral na pamantayang 

etikal. 

 

RESULTA AT INTERPRETASYON 

Talahanayan 1. Kabuuang Antas ng Balidasyon ng Culture-Based Worksheets 

Tagapagpahiwatig Mean SD Interpretasyon 

Nilalaman 4.56 0.72 Napakabalido 

Kaangkupan sa 

KUltura 

4.64 0.51 Napakabalido 

Disenyo at Kaayusan 4.56 0.70 Napakabalido  

Grand Mean 4.59 0.64 Napakabalido 

Ipinakikita sa Talahanayan 1 na ang Culture-Based Worksheets ay nakapagtala ng kabuuang mean na 

4.59 (SD = 0.64) na may interpretasyong Napakabalido. Ipinahihiwatig nito na ang nabuong kagamitang 

pampagtuturo ay tumutugon sa mga pamantayan ng nilalaman, kaangkupan sa kultura, at disenyo, kaya 

angkop itong gamitin sa pagtuturo ng panitikan sa Baitang 7. 

Talahanayan 2. Kabuuang Antas ng Akseptabilidad ng Culture-Based Worksheets 

Tagapagpahiwatig  Mean SD Interpretasyon 

Layunin 4.80 0.38 Lubos na katanggap-

tanggap 

Nilalaman 4.84 0.20 Lubos na katanggap-

tanggap 

Pormat 4.68 0.49 Lubos na katanggap-

tanggap 

Presentasyon 4.68 0.38 Lubos na katanggap-

tanggap 

Pagsasanay 4.92 0.18 Lubos na katanggap-

tanggap 

Grand Mean 4.78 0.33 Lubos na katanggap-

tanggap 

Makikita sa Talahanayan 2 na nakakuha ang Culture-Based Worksheets ng grand mean na 4.78 (SD = 

0.33), na may interpretasyong Lubos na Katanggap-tanggap. Ipinakikita ng resulta na mataas ang 

pagtanggap ng mga guro sa kalidad at kaangkupan ng worksheet bilang kagamitang pampagtuturo sa 

panitikan. 

Talahanayan 3. Kabuuang Antas ng Implementasyon ng Culture-Based Worksheets sa Pagtuturo ng 

Panitikan 

tagapagpahiwatig Mean SD Interpretasyon  

Patnubay ng Guro 4.66 0.23 Lubos na Katanggap-

tanggap 

Inilaang Oras 4.47 0.58 Lubos na Katanggap-

tanggap 

Pakikisangkot ng mga 

Mag-aaral 

4.20 0.35 Lubos na Katanggap-

tanggap 

Estratehiya sa 

Pagtuturo 

4.20 0.35 Lubos na Katanggap-

tanggap 

Pagtamo ng Layunin 4.87 0.23 Lubos na Katanggap-

tanggap 

Grand Mean 4.38 0.35 Lubos na Katanggap-

tanggap 

Ipinakikita sa Talahanayan 3 na ang implementasyon ng Culture-Based Worksheets ay may kabuuang 

mean na 4.38 (SD = 0.35) na may interpretasyong Lubos na Katanggap-tanggap. Ipinahihiwatig nito na  

naging epektibo ang paggamit ng worksheet sa pagtuturo at nakatulong sa pagkamit ng mga 

layunin sa pagkatuto ng mga mag-aaral. 

Talahanayan 4. Buod ng Akademikong Pagkatuto at Pagsusuri ng Pagkakaiba Kontroado at Eksperimental 

Sukatan 

 

Kontrolado (M ± SD) Eksperimental (M ± SD) t p Interpretasyon 

Paunang 

Pagsusulit 

21.08 ± 5.50 24.62 ± 5.57 -3.200 .002 May 

makabuluhang 

pagkakaiba 

Panghuling 

Pagsusulit 

23.32 ± 5.95 42.34 ± 6.33 -15.485 < .001 May 

makabuluhang 

pagkakaiba 

Mean Gain 

Score 

2.24 ± 2.86 17.72 ± 6.11 -16.229 < .001 May 

makabuluhang 

pagkakaiba 

Makikita sa Talahanayan 4 na kapwa nagpakita ng pagtaas sa akademikong pagganap ang 

dalawang pangkat matapos ang interbensiyon. Gayunpaman, higit na mataas ang panghuling mean score 

at mean gain score ng eksperimental na pangkat kaysa sa kontroladong pangkat, at ang mga pagkakaibang 

ito ay makabuluhan (p < .05). Ipinakikita ng mga natuklasan na higit na naging epektibo ang paggamit ng 

Culture-Based Worksheets kaysa sa karaniwang pamamaraan ng pagtuturo sa pagpapataas ng akademikong 

pagkatuto ng mga mag-aaral sa panitikan. 

Konklusyon 

Natuklasan ng pag-aaral na ang Culture-Based Worksheets ay isang balido at lubos na katanggap-tanggap na 

kagamitang pampagtuturo. Ang mataas na antas ng balidasyon nito sa nilalaman, kaangkupan sa kultura, 

at disenyo, gayundin ang positibong pagtataya ng mga guro, ay nagpapatunay na ang kagamitan ay angkop 

gamitin sa pagtuturo ng panitikang Filipino. 

Napatunayang epektibo ang paggamit ng Culture-Based Worksheets sa pagtuturo ng panitikan. Nagkaroon ng 

pagtaas sa akademikong pagkatuto ng parehong kontrolado at eksperimental na pangkat, ngunit higit na 

mataas ang naging pag-unlad ng mga mag-aaral na gumamit ng Culture-Based Worksheets, na nagpapakita ng 

positibong epekto nito sa kanilang pagkatuto. 

Ipinakita rin ng pag-aaral na may makabuluhang pagkakaiba sa akademikong pagganap at mean gain score 

ng kontrolado at eksperimental na pangkat. Dahil dito, maaaring ituring ang Culture-Based Worksheets bilang 

isang mabisang kagamitang pampagtuturo na nakatutulong sa pagpapataas ng akademikong pagkatuto at 

sa paglinang ng mas makabuluhan at kontekstuwalisadong karanasan sa pag-aaral ng panitikan. 

